
HOOFSTUK 1 

PROBLEEMSTELL!NG EN WERKSWYSE 

1.1 Probleemstelling 

Die novelle as subvorm van die prosa word ook in die Tswana-letterkunde 

aangetref. Die skrywer S.A. Moroke het 'n belangrike bydrae op hierdie 
gebied gelewer. Wanneer daar 'n literere waardering van sy novelles 

gemaak word, moet daar aan die volgende probleme aandag gegee word. 

1.1.1 Die novelle as epiese subgenre 

Die novelle as subvorm van die prosa se beslag kan na die Middeleeue te= 
ruggevoer word. Dit het gaandeweg ontwikkel tot die genre wat sy eie 
maatstawe daargestel het. Omdat die novelle as subvorm van die epiek 

uit dieselfde elemente opgebou is as die ander subvorme, ontstaan die 
probleem dus om 'n onderskeid daartussen te maak. 

1.1.2 Die skrywer, S.A. Moroke 

Die persoonlike of biografiese gegewens van 'n skrywer kan 'n belang= 

rike rol speel by die evaluering van sy literere werke. Daar bestaan 
relatief min biografiese gegewens van die skrywer en dit sal met die 
oog op evaluering van sy novelles eers versamel moet word. 

1.1.3 Die benaderingswyses 

'n Literere werk kan vanuit verskillende standpunte beoordeel of waar= 
deer word. Om 'n literer-wetenskaplike waardering van S.A. Moroke se 
novelles te maak sal daar aan die volgende benaderingswyses aandag ge= 

gee word: 


